Atxiki gabeko foru parlamentari Manu Ayerdi Olaizola jaunak idatziz erantzuteko galdera egin du 2011ri dagokion biztanle bakoitzeko zerga-presioaren datuari buruz (PES-168). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:

Egindako galderari dagokionez, esan beharra dago galderan aipatutako adierazlea lortzeko kontuan hartutako datuak zuzeneko eta zeharkako zergetako eskubide likidatu garbiei dagozkionak direla, baita 30. artikulukoak ere (tasa fiskalak). Hona hemen magnitude horiek 2011ko ekitaldian izan zuten balioa, urte horretako Kontu Orokorretan jasotakoa:
Zuzeneko zergak (1. kapitulua): 1.620.536.374 euro (laburpen orokorraren 52. orrialdea)
Zeharkako zergak (2. kapitulua): 1.644.827.950 euro (laburpen orokorraren 54. orrialdea)
Tasa fiskalak (30. artikulua): 14.641.958 euro (laburpen orokorraren 56. orrialdea)
GUZTIRA: 3.280.006.282 euro
Zenbateko hori urte horretako Nafarroako biztanle konputagarrien kopuruaz  (642.051) zatituta, biztanle bakoitzeko 5.109 euroko emaitza lortzen da, 2011ko Kontu Orokorretan ageri dena.

Kalkulu hori bera eginda 2012ko ekitaldirako, biztanle bakoitzeko 4.575 euroko emaitza ateratzen da. Bi magnitudeen arteko konparagarritasunari begira, ordea, kontuan hartu behar da 2011ko ekitaldian zerga-onurak gastuetako kontusail gisa sartu zirela aurrekontuan. Beraz, diru sarrerak handiagoak ziren. 2012an zerga-onurak ez ziren aurrekontuan sartu eta urte horretako Kontuetan zuzendu egin zen 2011ko diru sarreren datua, konparazioak homogeneoak izan zitezen, baina errore baten ondorioz ez zen aldatu biztanle bakoitzeko zerga-presioaren emaitza: 4.624 eurokoa behar zuen, 2012ko Kontuetan 2011ko diru sarrerei dagokienez ageri diren datuak berak hartuta. Gogoan izan behar da 1. kapituluko eskubide likidatuen 2011ko balioa (1.620,5 milioi euro), behin zerga-onuren zenbatekoa kenduta, 1.309,3 milioira jaisten dela; balio horixe hartu behar da 2011ko adierazlea lortzeko, 2012ko ekitaldiarekiko konparaziorako.
Beraz, biztanle bakoitzeko 2011ko zerga-presioaren zenbatekoak, 2012ko Kontu Orokorretan ageri denak, biztanle bakoitzeko 4.624 eurokoa izan behar du. 
Hori guztia jakinarazten dizut Nafarroako Parlamentuko Erregelamenduaren 194. artikulua betez.

